
B  2361

Suppliment tal-Gazzetta tal-Gvern ta’ Malta Nru. 19,461, 7 ta’ Awwissu, 2015
Taqsima  B

____________________________________________________________________

A.L. 254 tal-2015
ATT  DWAR  L-EDUKAZZJONI

(KAP. 327)

Ir-Regolamenti tal-2015 biex jemendew  ir-Regolamenti Ġenerali għar-
Rikonoxximenti Universitarji ta’ wara l-Ewwel Grad 

BIS-SAĦĦA tas-setgħat mogħtija lilu bl-artikoli 74 (5) u 75 (6) tal-Att dwar 
l-Edukazzjoni (Kap. 327), il-Kanċillier tal-Università ta’ Malta ppromulga dawn 
ir-regolamenti magħmula mis-Senat tal-Università ta’ Malta bis-saħħa tas-setgħat 
mogħtija lilu bl-artikoli 75 (3) u 79 (b) ta’ dak l-Att:

It-Titlu

1. Dawn ir-regolamenti jistgħu jissejħu bħala r-Regolamenti tal-2015 biex
jemendaw ir-Regolamenti Ġenerali għar-Rikonoxximenti Universitarji ta’ wara 
l-Ewwel Grad u għandhom jinqraw u jinftiehmu bħala ħaġa waħda mar-Regolamenti 
Ġenerali għar-Rikonoxximenti Universitarji ta’ wara l-Ewwel Grad tal-2008, 
ippubblikati bħala Avviż Legali 120 tal-2008, li minn hawn ’il  quddiem jissejħu “ir-
regolamenti prinċipali”.

L-Applikabilità

2. (1) Ir-regolament 3 għandu japplika għall-korsijiet li jibdew f’Ottubru
2015 jew wara.

        (2)  Ir-regolament 4 għandu japplika mis-27 ta’ Marzu, 2015 ’il quddiem.

L-Emenda għar-regolament 28 tar-regolamenti prinċipali

	3. Minflok ir-regolament 28 tar-regolamenti prinċipali għandu jidħol dan li
ġej:

“Il-Valutazzjoni tat-Taqsimiet Studju - l-Immarkar u l-Iggradar

28. L-eżaminaturi għandhom ifissru l-livell milħuq mill-istudenti fil-
valutazzjoni tat-taqsimiet studju kollha, inkluża d-dissertazzjoni, bħala marka 
perċentwali u grad kif indikat fit-tabella hawn taħt.  Kemm-il marka perċentwali 
kif ukoll il-grad għandhom ikunu mniżżla fir-rekord akkademiku ta’ l-istudenti.  Il-
marka perċentwali biss għandha tintuża għall-għan biex ikun ikkalkulat il-progress 
ta’ l-istudenti u għall-klassifikazzjoni tar-rikonoxximent.

Id-Deskrizzjoni Il-Firxa tal-
Marki

Il-Grad

Xogħol eċċellenti.
Rendiment superjuri li jixhed li l-istudent fehem fil-wisa’ is-suġġett 
u għaraf jappikah.  Xhieda ta’ qari/riċerka/xogħol addizzjonali 
konsiderevoli.

80% - 100% A

Xogħol tajjeb ħafna.
Rendiment li jixhed għarfien tajjeb ħafna tas-suġġett.  Xhieda ta’ 
ammont ġmielu ta’ qari/riċerka/xogħol.

70% - 79% B

Xogħol tajjeb.
Rendiment li jisboq il-medja, b’għarfien tajjeb tas-suġġett.  Xhieda ta’ 
qari/riċerka/xogħol biżżejjed.

55%**-69% C

Xogħol x’aktarx batut iżda anqas mill-medja.
L-istudent fehem il-qofol tas-suġġett iżda kiseb għarfien mhux sħiħ 
tas-suġġett.  Xhieda ta’ ftit qari/riċerka/xogħol.

50%* - 54% D

Xogħol ta’ kwalità marġinali.
Għarfien minimu tas-suġġett, bl-ebda xhieda ta’ qari/riċerka/xogħol 
addizzjonali, li għandu jkun kumpensat b’marki ogħla f’taqsimiet 
studju oħra biex l-istudent ikun eliġibbli għar-Rikonoxximent ta’ wara 
l-Ewwel Grad.

45% - 49% E

Għadda – meta l-valutazzjoni tkun ibbażata fuq l-għażla Għadda/
Weħel.

Ma 
tapplikax

P

Xogħol mhux sodisfaċenti, li bih l-istudent ma jgħaddix f’xi taqsima 
studju minbarra fit-taqsima studju tad-dissertazzjoni.

0% - 44% F

Xogħol mhux sodisfaċenti, li bih l-istudent ma jgħaddix fit-taqsima 
studju tad-dissertazzjoni.

0% - 49%* F

Xogħol mhux sodisfaċenti, li bih l-istudent ma jgħaddix fit-taqsima 
studju tal-practicum, fejn dan ikun indikat fl-ordinamenti tal-kors.

0%- 54% ** F

Assenza mil-valutazzjoni mhux ġustifikata, jew nuqqas ta’ 
preżentazzjoni fil-ħin tax-xogħol assenjat, inkella ineliġibilità għall-
valutazzjoni minħabba assenza bla permess mil-lekċers.  Meta titkejjel 
il-marka medja, din għandha titqies bħala F u marka 0.

0% F

Grad temporanju għal xogħol Inkomplet għal raġunijiet validi 
(mard, assenza approvata, eċċ) meta d-data tal-valutazzjoni tkun ġiet 
posposta jew meta d-data finali għall-preżentazzjoni tax-xogħol tkun 
ġiet imtawla.

I

Irtirar tar-reġistrazzjoni ta’ taqsima studju wara li żmien iż-żieda/
twaqqigħ uffiċjali jkun skada, li jsir bil-permess minħabba xi 
ċirkostanzi eċċezzjonali, bħalma hija l-assenza mil-lekċers għal żmien 
twil minħabba mard fit-tul.  It-taqsima m’għandhiex tiġi kkunsidrata 
meta tiġi kkalkulata l-marka medja.

W

* Il-marka minima biex l-istudent jgħaddi mid-dissertazzjoni hija 50%.
** Il-marka minima biex l-istudent jgħaddi mit-taqsima studju tal-practicum, fejn dan ikun indikat 
fl-ordinamenti tal-kors, hija 55%.”

L-Emenda għar-regolament 37 tar-regolamenti prinċipali

	4.  Minflok il-paragrafu (3) tar-regolament 37 tar-regolamenti prinċipali 
għandu jidħol dan li ġej:

“(3) Il-Bord għall-Klassifikazzjoni tar-Rikonoxximent, fid-diskrezzjoni 
tiegħu, jista’ jagħti Rikonoxximent ta’ wara l-Ewwel Grad bi klassifikazzjoni aktar 
għolja minn dik indikata fil-paragrafu (1) ta’ dan ir-regolament lill-istudenti li l-Marka 
Medja Finali Mwieżna tagħhom hija sa ħames marki anqas mill-minimu għall-
klassifikazzjoni, sakemm li l-istudenti kollha li jiksbu l-istess Marka Medja Finali 
Mwieżna jew ogħla f’dik il-kategorija/klassi għandhom jingħataw il-klassifikazzjoni 
l-għolja. F’dawn il-każijiet, il-Bord għall-Klassifikazzjoni tar-Rikonoxximent huwa 
meħtieġ iniżżel id-deċiżjoni u l-ġustifikazzjoni għaliha.”

